
Brahmavidya Panchakam

બ્રહ્મવિદ્યાપઞ્ચકમ્

નિત્યાનિત્યવિવેકતો હિ નિતરાં નિર્વેદમાપદ્ય સદ્-
વિદ્વાનત્ર શમાદિષટ્કલસિતઃ સ્યાન્મુક્તિકામો ભુવિ ।

પશ્ચાદ્બ્રહ્મવિદુત્તમં પ્રણતિસેવાદ્યૈઃ પ્રસન્નં ગુરું
પૃચ્છેત્ કોઽહમિદં કુતો જગદિતિ સ્વામિન્! વદ ત્વં પ્રભો! ॥ ૧॥

ત્વં હિ બ્રહ્મ ન ચેન્દ્રિયાણિ ન મનો બુદ્ધિર્ન ચિત્તં વપુઃ
પ્રાણાહઙ્કૃતયોઽન્યદપ્યસદવિદ્યાકલ્પિતં સ્વાત્મનિ ।

સર્વં દૃશ્યતયા જડં જગદિદં ત્વત્તઃ પરં નાન્યતો
જાતં ન સ્વત એવ ભાતિ મૃગતૃષ્ણાભં દરીદૃશ્યતામ્ ॥ ૨॥

વ્યપ્તં યેન ચરાચરં ઘટશરાવાદીવ મૃત્સત્તયા
યસ્યાન્તઃસ્ફુરિતં યદાત્મકમિદં જાતં યતો વર્તતે ।

યસ્મિન્ યત્ પ્રલયેઽપિ સદ્ઘનમજં સર્વં યદન્વેતિ તત્
સત્યં વિધ્યમૃતાય નિર્મલધિયો યસ્મૈ નમસ્કુર્વતે ॥ ૩॥

સૃષ્ટ્વેદં પ્રકૃતેરનુપ્રવિશતી યેયં યયા ધાર્યતે
પ્રાણીતિ પ્રવિવિક્તભુગ્બહિરહં પ્રાજ્ઞસ્સુષુપ્તૌ યતઃ ।

યસ્યામાત્મકલા સ્ફુરત્યહમિતિ પ્રત્યન્તરઙ્ગં  જનૈ-
ર્યસ્યૈ સ્વસ્તિ સમર્થ્યતે પ્રતિપદા પૂર્ણા શ‍ૃણુ ત્વં હિ સા ॥ ૪॥

પ્રજ્ઞાનં ત્વહમસ્મિ તત્ત્વમસિ તદ્ બ્રહ્માયમાત્મેતિ સં-
ગાયન્ વિપ્રચર પ્રશાન્તમનસા ત્વં બ્રહ્મબોધોદયાત્ ।

પ્રારબ્ધં ક્વનુ સઞ્ચિતં તવ કિમાગામિ ક્વ કર્માપ્યસત્
ત્વય્યધ્યસ્તમતોઽખિલં ત્વમસિ સચ્ચિન્માત્રમેકં વિભુઃ ॥ ૫॥

ઇતિ શ્રીનારાયણગુરુવિરચિતં બ્રહ્મવિદ્યાપઞ્ચકં સમ્પૂર્ણમ્ ।

